
Dr Rašid Hadžić

U SUSRET 41. SANDŽAČKIM IGRAMA ROŽAJE 2004.
(prof. dr Enver Međedović, Mr Bećir Šabotić, Novi Pazar-Rožaje, 2004.)

Monografija «U susret 41. Sandžačkim igrama Rožaje 2004.» prikazuje
vrijednost i značaj Sandžačkih igara kao kulturne i sportske manifestacije na
prostoru Zapadnog Balkana, koje su uvijek predstavljale više od igre i koje su
rušile medje i uspostavljale mostove novih prijateljstava izmedju različitih
konfesija.

Sandžačke sportske igre izrastaju u veliku manifestaciju sporta i zajed-
ništva mladih na prostorima 28 opština i tri republike. Od svog postojanja igre
regrutuju velike i poznate asove sporta koji su postali poznati sportisti, ne
samo na Balkanu već i u Evropi i šire. Posebna vrijednost igara ogleda se kroz
njihov posticaj da se mladi bave sportom. Kroz ove igre su izgradjivani sports-
ki kolektivi, moderni sportski objekti, igrališta i sportske dvorane, koje okupl-
jaju mlade. Istorija ovih igara, kao i ime, postiču mnoge hroničare na njihovo
izučavanje. Uprkos mnogobrojnim poteškoćama, igre opstaju i iz dana u dan
prerastaju u nesumnjivo, najveću amatersku sportsku manifestaciju Balkana i
šire.

Recenzenti monografije dr D. Živković, dr D. Bjelica i dr R. Hadžić izmedju
ostalog pišu:

Koautorski istraživački projekat «U susret 41. Sandžačkim igrama», auto-
ra dr Envera Medjedovića i mr Bećira Šabotića zavredjuje širu kulturnu i sports-
ku javnost. Upravo iz razloga, zato što oni znalački i pregledno prezentiraju
značaj i vrijednost Sandžačkih igara, kao regionalne manifestacije, čime ona
(ovom knjigom) metodološki prevazilazi svoj naslov. Poniknuvši prije pola
vijeka (1954.), Sandžačke igre su ostvarile duboke korijene u tradiciji svih
etnosa koji žive u sandžačkoj regiji. Time pisci direkno pomažu ne samo neu-
pućene ljubitelje sporta, već i žurnaliste koje zasipaju arsenalom istorijske

dokumentacije. Ono što je bit njihovog istraživačkog postupka, jeste ukazi-
vanje na multietničnost i multikulturalnost ove sportske manifestacije. Pub-
likacija prikazuje karakter i društvenu valorizaciju igara, zatim hronologiju
razvoja, koje poput slavnih Olimppijskih igara pružaju sportistima i sportskim
poslanicima utočište, a time i direkno utiču na razvoj, omasovljenje i popular-
izaciju sporta i fizičke kulture u cjelini. U tom kontekstu autori su se prihvatili
jednog odgovornog zadatka da istraživačkim putem sagledaju sve vertikale i
horizontale ove manifestacije, čime je na najbolji način čuvaju od zaborava.
Tim činom ovo djelo kolega dr Envera Medjedovića i mr Bećira Šabotića ulazi
u opsežnu bibliografiju Sandžačkih igara. Budućim organizatorima ovih iga-
ra, ovaj koautorski rad može biti od posebne koristi kako da se reformišu i
obogate kulturni i sportski sadržaji ove manifestacije. Zato, ova teorijska i
dokumentarna publikacija zavredjuje pažnju šire čitalačke publike.

(„Pobjeda”,19. maj 2004. god.)

